
[PERPUSTAKAAN KTR.DOKBUD BALI PROP. BALI

G/V/9/DOKBUD

Judul : GAGURITAN DUKUH SUKADRI.II.

Hal : 301 s/d 552.

Pnj. 50 cm. Lb. 3,5 cm. Jl. 252 lb.

Asal: Gianyar.-]

[᭑ 1A]

᭑

ᬦᬶᬧᬤᬫ᭄ᬧ᭄ᬬᬓ᭄ᬭᬶᬂᬧᬶᬗ᭄ᬕᬶᬃᬫᬵᬃᬕ᭄ᬕᬶ᭞ᬗᭂᬢᭀᬦ᭄ᬲᬂᬮᬸᬗ᭄ᬳᬓᬕᬸᬦᬸᬂ᭞ᬓ᭄ᬭᬶᬕᬦ᭄ᬫᬶᬭᬶᬗᬦ᭄ᬧᬜ᭄ᬚᬓ᭄᭞ᬢᬸᬳᬸᬳᬲᬶᬦ᭄᭞ᬫᬪᬹᬱᬡᬳᬩ᭄ᬭᬫᬸᬭᬸᬩ᭄᭞ᬧᬗᬶᬭᬶᬗᬾᬲᬫᬶᬩᬸᬗᬄ᭞ᬢᬸᬮ᭄ᬬᬓᬤᬶᬕᬸᬦᬸᬂᬲᬵᬭᬶ᭟ᬢᬫ᭄ᬩᬾᬮᬸᬗ᭄ᬳᬫᬭᬄᬤᬾᬰ᭞ᬭᬵᬚᬧᬸᬢ᭄ᬭᬶᬫᬾᬄᬲᬓᬾᬂᬮᬾᬤᬂᬗ

ᬓ᭄ᬱᬶ᭞ᬧᬜ᭄ᬚᬓᬾᬭᬶᬂᬤᬸᬲᬸᬦ᭄ᬤᬸᬲᬸᬦ᭄᭞ᬫᬗ᭄ᬕᭂᬄᬪᬓ᭄ᬢᬶᬗᬯᬸᬮ᭞ᬲᬋᬂᬲᬫᬶ᭞ᬧᬓ᭄ᬭᬶᬫᬶᬓ᭄ᬭᬶᬂᬢᬶᬫ᭄ᬧᬮᬶᬧᬸᬦ᭄᭞ᬫᬢᬶᬫ᭄ᬧᬸᬄᬫᬲᬶ᭠ᬮᬤᬩ᭄ᬤᬩ᭄᭞ᬜᬓᬸᬧᬂᬮᬶᬫᬫᬪᬓ᭄ᬢᬶ᭟ᬲᭀᬢᬦᬶᬂᬪᬓ᭄ᬢᬶᬫᬫᬜ᭄ᬚᬓ᭄᭞ᬭᬶᬂᬤᬍᬫ᭄ᬲᬂᬕᬸᬡᬕᬦᬭᬶᬂᬩᬮᬶ᭞ᬭᬵᬚᬧᬸᬢ᭄ᬭᬶᬢᬫ᭄ᬩᬾᬢᭂᬤᬸᬦ᭄᭞

ᬓᭂᬦ᭄ᬤᭂᬮ᭄ᬲᬫᬶᬯᭀᬂᬤᬾᬰ᭞ᬭᬱᬗᬶᬧᬶ᭞ᬤᬾᬦᬶᬂᬢᬫ᭄ᬩᬾᬳᬶᬧᬸᬦ᭄ᬫᬗ᭄ᬕᬸᬄ᭞ᬭᬵᬚᬧᬸᬢ᭄ᬭᬶᬲ᭄ᬯᬾᬘ᭄ᬙᬧᬸᬭ᭞ᬳᬕᭂᬢ᭄ᬤᬾᬯᬾᬓᬾᬦᬸᬫᬤᬶ᭟ᬲᬧᬸᬦᬶᬓᬧᬓᭂᬳᭂᬗᬦ᭄᭞ᬲᬯᭀᬂᬤᬾᬰᬘᬶᬳ᭄ᬦᬦᬶᬂᬳᬶᬧᬸᬦ᭄ᬪᬓ᭄ᬢᬶ᭞ᬢᬦ᭄ᬤᬸᬫᬤᬾᬲᬕᬾᬢ᭄ᬭᬯᬸᬄ᭞ᬫᬗ᭄ᬓᬶᬦ᭄ᬭᬶᬂᬤᬾᬰᬢᬸᬲᬦ᭄᭞

ᬭᬾᬄᬢᭂᬗᬳᬶ᭞ᬳᬶᬭᬶᬗᬦᬾᬲᬵᬫ᭄ᬧᬸᬦ᭄ᬕᭂᬧᬸ᭞ᬇᬭᬶᬓᬵᬤᬸᬫᬸᬦ᭄ᬫᬭᬵᬃᬬ᭄ᬬᬦ᭄᭞ᬚᬩᬦ᭄ᬧᬸᬭᬓᭂᬦ᭄ᬢᭂᬮ᭄ᬕᬸᬫᬶ᭟ᬕᬶᬧᬶᬄᬲ᭠ᬯᭀᬂᬤᬾᬰᬢᬸᬲᬦ᭄᭞ᬭᬯᬸᬄᬢᬗ᭄ᬓᬶᬮ᭄ᬭᬶᬂᬳᬶᬤᬭᬵᬚᬧᬸᬢ᭄ᬭᬶ᭞ᬮᬸᬄᬫ᭄ᬯᬦᬶᬲᬫᬶᬲᬸᬫᬸᬬᬸᬕ᭄᭞ᬯᬾᬦ᭄ᬢᭂᬦ᭄ᬗᬢᬸᬭᬂᬲᭂᬤᬄ᭞ᬲᬃᬯ᭄ᬯᬫᬦᬶᬲ᭄᭞ᬳ᭠

